
Evrópskur samanburður á launum árið 2006 
Structure of Earnings Survey 2006 

Árið 2006 voru laun á Íslandi, umreiknuð í evrur, með þeim hæstu í Evrópu. Aftur 
á móti ef tekið er tillit til jafnvirðisgildis, það er mismunandi verðlags, eru laun á 
Íslandi í mörgum tilvikum nær meðaltali Evrópusambandsríkjanna 27 og falla í 
sumum tilvikum undir það. 
 
Vinnutími er að jafnaði langur á Íslandi miðað við ríki Evrópusambandsins og er 
hlutfall yfirvinnu hærra á Íslandi en í nokkru öðru landi sem könnunin nær til. Þá 
er hlutfall óreglulegra greiðslna af árslaunum að jafnaði lægra á Íslandi en í 
öðrum löndum. 
 
Árslaun kvenna eru lægri en árslaun karla hjá öllum þátttökuþjóðum könnunar-
innar. Ef horft er til tímakaups mælist óleiðréttur launamunur kynjanna 21% árið 
2006 á Íslandi. Í öðrum löndum könnunarinnar er óleiðréttur launamunur kynj-
anna á bilinu -2% til 30%. Í einu tilfelli eru konur að meðaltali með hærra tíma-
kaup en karlar, það er í Tyrklandi þar sem launamunurinn er -2%.  
 
Þetta eru niðurstöður launakönnunar sem Hagstofa Evrópusambandsins, Euro-
stat, stendur fyrir á meðal aðildarþjóða sinna auk Íslands, Noregs og Tyrklands. 
Könnunin er framkvæmd á fjögurra ára fresti og var viðmiðunarár síðustu könn-
unar árið 2006. Hér verður gerð grein fyrir helstu niðurstöðum könnunarinnar 
sem varða Ísland en þær voru birtar á vef Hagstofu Evrópusambandsins á síðari 
hluta ársins 2009. 

Structure of Earnings Survey 

Structure of Earnings Survey (SES) er könnun sem Hagstofa Evrópusambandins 
Eurostat stendur fyrir. Könnunin er unnin á fjögurra ára fresti og var fyrsta við-
miðunarár hennar árið 2002. 
 
Könnunin byggir á reglugerð ráðs Evrópusambandsins nr. 530/1999, og reglugerða 
framkvæmdastjórnar Evrópusambandsins nr. 1916/2000 og 1738/2005. Markmið 
þessara reglugerða er að afla gagna um laun í löndum Evrópu til stefnumótunar og 
rannsókna. Könnunin gefur sundurliðaðar og samræmdar upplýsingar um laun og 
launasamsetningu í aðildarríkjum Evrópusambandsins og annarra þátttökuþjóða. 
 
Niðurstöður í heild sinni eru birtar á vef Eurostat — epp.eurostat.ec.europa.eu — 
en valdar niðurstöður eru birtar á vef Hagstofu Íslands — www.hagstofa.is. 
 
Könnunin byggir á upplýsingum frá 30 löndum, það er öllum 27 löndum Evrópu-
sambandsins auk Íslands, Noregs og Tyrklands. Könnuninni er ætlað að ná til 
vinnumarkaðarins í heild sinni og er stuðst við alþjóðlegu atvinnugreinaflokkunina 
NACE, endurskoðun 1.1. Þó eru undanskildar atvinnugreinarnar landbúnaður (A), 

fiskveiðar (B), heimilishald með launuði starfsfólki (P) og starfsemi alþjóðlegra 
stofnana (Q). Þá var löndum í sjálfsvald sett hvort þau skiluðu upplýsingum um 
opinbera stjórnsýslu og almannatryggingar (L). Ísland skilaði gögnum í átta af 
þrettán atvinnugreinum, það er iðnaði (D), byggingarstarfsemi og mannvirkjagerð 
(F), verslun og ýmissi viðgerðarþjónustu (G), samgöngum og flutningum (I), 
fjármálaþjónustu, lífeyrissjóðum og vátryggingum (J), opinberri stjórnsýslu og 
almannatryggingum (L), fræðslustarfsemi (M) og heilbrigðis- og félagsþjónustu 
(N). Gögn Íslands byggja á launarannsókn Hagstofu Íslands. Einnig var valkvætt 
að skila inn upplýsingum fyrir fyrirtæki með færri en 10 starfsmenn og skilaði 
Ísland eingöngu inn upplýsingum fyrir fyrirtæki og stofnanir með 10 eða fleiri 
starfsmenn að meðaltali á ári. 
 
Gögnum er safnað einu og hálfu ári eftir að viðmiðunartímabili lýkur og tekur það 
að jafnaði um ár að vinna úr gögnunum. Því var gögnum fyrir árið 2006 safnað af 
hálfu Eurostat um mitt ár 2008 og var endanlegri birtingu gagnanna lokið á síðari 
hluta ársins 2009. 
 
Við samanburð á launum á milli landa er beitt tvenns konar samanburði. Annars 
vegar eru laun umreiknuð í evrur á miðgengi ársins 2006 (1 evra = 87,76 ISK). Þá 
er einnig tekið tillit til mismunandi verðlags milli landa og laun umreiknuð í 
svokallað jafnvirðisgildi (PPP). Útreikningar á jafnvirðisgildi byggja á verðsaman-
burði á sömu eða sambærilegri vöru og þjónustu milli ríkjanna. Þannig lækka laun 
ríkis í samanburði við önnur lönd ef verðlag í ríkinu er hærra en annarra ríkja og 
notuð eru jafnvirðisgildi í stað gengis við samanburðinn. 
 
Viðmiðunartímabil könnunarinnar er árið 2006. Árslaun og óreglulegar greiðslur 
byggja á öllu árinu 2006 en mánaðarlaun, yfirvinna, greiddar stundir og tímakaup 
byggja á október 2006. Laun fyrir hlutastörf eru umreiknuð í fullt starf, bæði í 
mánaðarlaunum og árslaunum. Í útreikningum er stuðst við greiddar stundir en ekki 
unnar stundir. Í mörgum tilvikum eru greiddar stundir ágætur mælikvarði á vinnu-
stundir launamanns. Það er þó ekki algilt þar sem fastlaunasamningar eru víða í 
gildi og í þeim tilvikum er erfitt að meta og mæla vinnustundir. Því geta greiddar 
stundir ýmist van- eða ofmetið unnar stundir. 

Vinnslutími könnunar 

Jafnvirðisgildi endurspegla 
verðlag 

Viðmiðunartímabil 

Árslaun 

Árslaun á vinnumarkaðinum umreiknuð í evrur eru með þeim hæstu á Íslandi á 
árinu 2006. Í Noregi og Lúxemborg eru greidd hærri árslaun en á Íslandi en þó eru 
árslaun í þessum löndum svipuð eða rétt um 47 þúsund evrur.1 Laun í þessum 
þremur löndum eru um það bil 60% hærri en að meðaltali í Evrópu-
sambandsríkjunum 27. Danmörk kemur á eftir Íslandi með tæpar 43 þúsund evrur í 
árslaun. Laun starfsfólks í hlutastarfi eru umreiknuð í fullt starf. 

Mynd 1. Árslaun í evrum árið 2006 
Figure 1. Annual Earnings in Euro 2006 

 
 
 
 
 
 
 
 
 
 
 
 
 
 
 

                                                      
1 1 evra = 87,76 kr. 

Þegar árslaun eru umreiknuð í jafnvirðisgildi má sjá að auk Noregs og Lúxem-
borgar eru árslaun hærri á Írlandi, í Austurríki, Þýskalandi, Hollandi, Bretlandi og 
Belgíu en á Íslandi. 

Mynd 2. Árslaun með tilliti til jafnvirðisgilda árið 2006 
Figure 2. Annual Earnings in Purchasing Power Parities (PPP) 2006 

Þegar skoðuð er samsetning árslauna má sjá að hlutfall ýmiss konar óreglulegra 
greiðslna, svo sem eingreiðslna og bónusa, er frekar lágt á Íslandi miðað við önnur 
lönd. Þannig er hlutfall óreglulegra greiðslna um 4% á Íslandi en 17% í Portúgal og 
Austurríki. Vegið meðaltal Evrópusambandsríkjanna 27 er 8% og vegið meðaltal 
Evruríkjanna 16 er 9%. 

Mynd 3. Hlutfall óreglulegra greiðslna af árslaunum árið 2006 
Figure 3. Annual bonuses as a precentage of annual earnings 2006 

Mánaðarlaun 

Mánaðarlaun í evrum, sem byggja á október 2006, eru hæst í Noregi um 4.000 
evrur. Þá eru Ísland, Írland, Lúxemborg, Bretland og Danmörk með svipuð 
mánaðarlaun, um 3.300 evrur. Laun starfsfólks í hlutastarfi eru umreiknuð í fullt 
starf. Óreglulegar greiðslur sem gætu hafa fallið til í október eru ekki inni í 
mánaðarlaunum. 

Mynd 4. Mánaðarlaun í evrum árið 2006 
Figure 4. Monthly Earnings in Euro 2006 

Þegar tekið er tillit til verðlags lækka laun bæði á Íslandi og í Noregi. Ísland fellur 
úr öðru sæti í það tíunda og Noregur úr því fyrsta í það þriðja þegar Evrópulöndin í 
könnuninni eru borin saman. 

Mynd 5. Mánaðarlaun með tilliti til jafnvirðisgilda árið 2006 
Figure 5. Monthly Earnings in Purchasing Power Parities (PPP) 2006 

Ef skoðað er hlutfall yfirvinnugreiðslna af mánaðarlaunum má sjá að hlutfall 
þessara greiðslna er hæst á Íslandi eða um 15% af mánaðarlaunum. Næst á eftir 
koma Malta og Austurríki með um 6%. Vegið meðaltal Evrópusambandsríkjanna 
27 er 2%. 

Mynd 6. Hlutfall yfirvinnugreiðslna af mánaðarlaunum árið 2006 
Figure 6. Overtime payment as a precentage of Monthly Earnings 2006 

Tímakaup 

Tímakaup byggir á mánaðarlaunum og greiddum stundum í október 2006. Þegar 
tímakaup á Íslandi er borið saman við önnur lönd má sjá að fleiri lönd eru fyrir 
ofan Ísland en í samanburði árs- og mánaðarlauna. Skýrist þetta fyrst og fremst af 
því að vinnustundir á Íslandi eru fleiri en í flestum öðrum löndum. 

Mynd 7. Tímakaup í evrum árið 2006 
Figure 7. Hourly Earnings in Euro 2006 

Þegar tekið er tillti til verðlags má sjá að tímakaup á Íslandi fellur niður fyrir 
meðaltímkaup Evrópusambandsríkjanna 27 og raðar Ísland sér í flokk með Finn-
landi og Ítalíu. Hæst er tímakaupið í Bretlandi, Lúxemborg og Noregi en lægst í 
Búlgaríu. 

Mynd 8. Tímakaup með tilliti til jafnvirðisgilda 2006 
Figure 8. Hourly Earnings in Purchasing Power Parities (PPP) 2006 

Greiddar stundir 

Í útreikningum er stuðst við greiddar stundir í október árið 2006. Stundir starfsfólks 
í hlutastarfi eru umreiknaðar í fullt starf. Í mörgum tilvikum eru greiddar stundir 
ágætur mælikvarði á vinnustundir launamanns. Það er þó ekki algilt þar sem fast-
launasamningar eru víða í gildi og í þeim tilvikum er erfitt er að meta og mæla 
vinnustundir. Því geta greiddar stundir ýmist van- eða ofmetið unnar stundir. 
 
Á Íslandi eru greiddar stundir að meðaltali ríflega 186 stundir á mánuði. Flestar eru 
greiddar stundir í Tyrklandi eða um 200. Fæstar eru greiddar stundir í Danmörku 
eða tæplega 143 stundir. Vegið meðaltal Evrópusambandsríkjanna 27 eru tæpar 
169 stundir. 

Mynd 9. Greiddar stundir árið 2006 
Figure 9. Hours Paid 2006 

Yfirvinnustundir sem hlutfall af greiddum stundum er hæst á Íslandi eða 11%. 
Næst á eftir koma Malta og Austurríki með 5% og 4%. 

Mynd 10. Hlutfall yfirvinnustunda af greiddum stundum árið 2006 
Figure 10. Paid Overtime Hours as a precentage of Hours Paid 2006 

Atvinnugreinar1 

Í töflum 1 og 2 eru laun eftir atvinnugreinum á Íslandi borin saman við laun í 
sambærilegum atvinnugreinum í öðrum löndum könnunarinnar. Þar má sjá að árs- 
og mánaðarlaun í evrum talið eru í öllum tilfellum vel yfir vegnu meðaltali 
Evrópusambandsríkjanna 27. Er Ísland í efstu fimm sætum í öllum þeim atvinnu-
greinum sem samanburðurinn nær til. Þegar laun er umreiknuð í jafnvirðisgildi 
breytist staðan nokkuð og færast laun á Íslandi þá nær vegnu meðaltali og falla 
undir það í tveimur tilvikum. Það er í atvinnugreinunum fjármálaþjónustu og heil-
brigðis- og félagsþjónustu. Mismun á milli árs- og mánaðarlauna má rekja til 
árstíðabundinna sveiflna á íslenskum vinnumarkaði. Mánaðarlaun byggja eingöngu 
á reglulegum launum og yfirvinnu í októbermánuði 2006 en árslaun byggja á öllum 
launum ársins 2006, þar með töldum ýmsum óreglulegum greiðslum. 
 
Ef litið er til tímakaups í evrum má sjá að það er vel yfir vegnu meðaltali Evrópu-
sambandsríkjanna 27 en umreiknað í jafnvirðisgildi falla helmingur atvinnugreina 
undir meðaltalið. Tímakaupið byggir á mánaðarlaunum og greiddum stundum í 
október. Greiddar stundir á Íslandi eru að jafnaði margar og raðar Ísland sér í efstu 
fimm sætin í öllum atvinnugreinum nema í fjármálaþjónustu þar sem Ísland er 
tólfta í röðinni. 

Tafla 1. Laun á Íslandi í evrum eftir atvinnugrein árið 2006 
Table 1. Earnings by economic activity in Iceland 2006 

  Árslaun Mánaðarlaun Tímakaup Greiddar stundir

Annual Monthly Hourly Hours 
Earnings Earnings Earnings Paid 

Röð Röð Röð Röð 
Rank % Rank % Rank % Rank %

Allar atvinnugreinar 
All economic activites 3 157% 2 150% 6 134% 2 110%
Iðnaður 
Manufacturing 3 157% 4 157% 7 138% 2 113%
Byggingarstarfsemi 
Construction 1 211% 4 175% 6 153% 1 114%
Verslun og viðgerðarþjónusta 
Wholesale and retail trade 3 155% 2 152% 4 143% 4 105%
Samgöngur og flutningar 
Transp. and communication 1 173% 2 166% 5 154% 3 108%
Fjármálaþjónusta 
Financial intermediation  3 140% 5 127% 6 121% 12 105%
Opinber stjórnsýsla 
Public administration 1 193% 2 183% 3 161% 1 112%
Fræðslustarfsemi 
Education 5 141% 5 143% 11 110% 2 123%
Heilbrigðis- og félagsþjónusta 
Health and social work  5 141% 5 134% 6 120% 5 110%

Skýringar  Notes: Vegið meðaltal Evrópusambandsríkjanna 27 er 100%. Hlutfall yfir 100% þýðir að laun á 
Íslandi eru yfir meðaltali og hlutfall undir 100% þýðir að laun eru undir meðaltali.  Weighted average of the 27 
European Union member states equals 100%. 

                                                      
1 Atvinnugreinaflokkun byggist á alþjóðlega flokkunarkerfinu NACE, endurskoðun.1.1, sem er samsvarandi 

íslensku atvinnugreinaflokkuninni ÍSAT95. Valkvætt er að skila atvinnugreininni „opinber stjórnsýsla“ og skila 
eingöngu 18 af 30 löndum gögnum úr þeirri atvinnugrein. Launamenn í þeirri atvinnugrein eru ekki inni í 
samtölu. 

Árslaun og mánaðarlaun á 
Íslandi í evrum eru yfir vegnu 

meðaltali ESB ríkjanna 27 

Tímakaup á Íslandi með tilliti til 
jafnvirðisgilda er undir vegnu 

meðaltali ESB ríkjanna 27 í 
helmingi atvinnugreina 

Tafla 2. Laun á Íslandi m.t.t. jafnvirðisgilda eftir atvinnugrein árið 2006 
Table 2. Earnings in PPP by economic activity in Iceland 2006 

  Árslaun Mánaðarlaun Tímakaup Greiddar stundir

Annual Monthly Hourly Hours 
Earnings Earnings Earnings Paid 

Röð Röð Röð Röð
Rank % Rank % Rank % Rank %

Allar atvinnugreinar 
All economic activites 9 112% 9 107% 14 96% 2 110%
Iðnaður 
Manufacturing 11 111% 12 110% 13 97% 2 113%
Byggingarstarfsemi 
Construction 4 148% 7 123% 13 108% 1 114%
Verslun og viðgerðarþjónusta 
Wholesale and retail trade 12 110% 10 109% 12 102% 4 105%
Samgöngur og flutningar 
Transport and communication 6 123% 6 118% 9 110% 3 108%
Fjármálaþjónusta 
Financial intermediation  6 101% 13 92% 13 87% 12 105%
Opinber stjórnsýsla 
Public administration 4 134% 3 128% 5 113% 1 112%
Fræðslustarfsemi 
Education 12 101% 12 102% 16 79% 2 123%
Heilbrigðis- og félagsþjónusta 
Health and social work  10 103% 10 98% 14 89% 5 110%

Skýringar  Notes: Vegið meðaltal Evrópusambandsríkjanna 27 er 100%. Hlutfall yfir 100% þýðir að laun á 
Íslandi eru yfir meðaltali og hlutfall undir 100% þýðir að laun eru undir meðaltali.  Weighted average of the 27 
European Union member states equals 100%. 

Starfsstéttir1 

Á töflum 3 og 4 má sjá laun eftir starfsstéttum. Þar má sjá að laun í evrum á Íslandi 
eru yfir meðaltali Evrópusambandsríkjanna 27. Þegar litið er til jafnvirðisgilda 
breytist myndin nokkuð og þá sérstaklega hjá starfsstéttunum stjórnendum, sér-
fræðingum, tæknum og sérmenntuðu starfsfólki og skrifstofufólki. Tímakaup 
þessara stétta fellur í öllum tilvikum niður fyrir vegið meðaltal Evrópusambands-
ríkjanna 27. 
 
Þegar hins vegar er litið til iðnaðarmanna og sérhæfðs iðnverkafólks, véla- og véla-
gæslufólks og ósérhæfðs starfsfólks má sjá að laun á Íslandi eru í öllum tilvikum 
hærri en vegið meðaltal Evrópusambandsríkjanna 27 óháð því hvort um er að ræða 
samanburð að teknu tilliti til verðlags eða ekki. 

Tafla 3. Laun á Íslandi í evrum eftir starfsstétt árið 2006 
Table 3. Earnings in Euro by occupational group in Iceland 2006 

  Árslaun Mánaðarlaun Tímakaup Greiddar stundir

Annual Monthly Hourly Hours 
Earnings Earnings Earnings Paid 

Röð Röð Röð Röð 
Rank % Rank % Rank % Rank %

Allar starfsstéttir 
All occupational groups 3 157% 2 150% 6 134% 2 110%
Stjórnendur 
Managers 3 150% 2 138% 6 131% 3 105%
Sérfræðingar 
Professionals 8 136% 7 131% 10 111% 2 116%
Tæknar 
Technicians 3 143% 6 140% 6 129% 3 108%
Skrifstofufólk 
Clerks 7 131% 5 129% 7 122% 11 105%
Afgreiðslufólk 
Service workers 2 158% 2 156% 3 144% 4 106%
Iðnaðarmenn og iðnverkafólk 
Craft workers 1 224% 2 201% 4 172% 2 115%
Véla- og vélagæslufólk 
Plant and machine operator 2 194% 2 189% 4 156% 1 120%
Ósérhæft starfsfólk 
Elementary occupations 2 173% 2 167% 4 144% 2 114%

Skýringar  Notes: Vegið meðaltal Evrópusambandsríkjanna 27 er 100%. Hlutfall yfir 100% þýðir að laun á 
Íslandi eru yfir meðaltali og hlutfall undir 100% þýðir að laun eru undir meðaltali.  Weighted average of the 27 
European Union member states equals 100%. 

                                                      
1 Starfaflokkun byggist á alþjóðlega flokkunarkerfinu ISCO88 sem er samsvarandi íslenska starfaflokkunarkerfinu 

ÍSTARF95. Launamenn í atvinnugreininni „opinber stjórnsýsla“ eru undanskildir í þessum tölum þar sem val-
kvætt er að skila gögnum um þá atvinnugrein. 

Laun stjórnenda, sérfræðinga, 
tækna og skrifstofufólks á 

Íslandi undir vegnu meðtaltali 
ESB að teknu tilliti til 

jafnvirðisgilda 

Laun iðnaðar- og verkamanna á 
Íslandi yfir vegnu meðaltali ESB 

Tafla 4. Laun á Íslandi m.t.t. jafnvirðisgilda eftir starfsstétt árið 2006 
Table 4. Earnings in PPP by occupational group in Iceland 2006 

  Árslaun Mánaðarlaun Tímakaup Greiddar stundir

Annual Monthly Hourly Hours 
Earnings Earnings Earnings Paid 

Röð Röð Röð Röð 
Rank % Rank % Rank % Rank %

Allar starfsstéttir 
All occupational groups 9 112% 9 107% 14 96% 2 110%
Stjórnendur 
Managers 8 108% 11 100% 12 95% 3 105%
Sérfræðingar 
Professionals 13 97% 12 94% 17 79% 2 116%
Tæknar 
Technicians 11 102% 11 101% 13 93% 3 108%
Skrifstofufólk 
Clerks 11 94% 12 93% 14 88% 11 105%
Afgreiðslufólk 
Service workers 8 115% 8 114% 12 106% 4 106%
Iðnaðarmenn og iðnverkafólk 
Craft workers 2 155% 5 139% 10 119% 2 115%
Véla- og vélagæslufólk 
Plant and machine operator 7 136% 9 132% 13 110% 1 120%
Ósérhæft starfsfólk 
Elementary occupations 8 123% 7 120% 12 104% 2 114%

Skýringar  Notes: Vegið meðaltal Evrópusambandsríkjanna 27 er 100%. Hlutfall yfir 100% þýðir að laun á 
Íslandi eru yfir meðaltali og hlutfall undir 100% þýðir að laun eru undir meðaltali.  Weighted average of the 27 
European Union member states equals 100%. 

Konur og karlar 

Árslaun kvenna eru lægri en árslaun karla hjá öllum þátttökuþjóðum könnunar-
innar. Laun íslenskra kvenna í evrum voru þau þriðju hæstu í könnuninni en árs-
laun karla mældust hæst hér á landi. 

Mynd 11. Árslaun í evrum eftir kyni 2006 
Figure 11. Annual Earnings in Euro by sex 2006 

Almennt eru greiddar stundir kvenna færri en greiddar stundir karla. Greiddar 
stundir kvenna sem hlutfall af greiddum stundum karla er lægst um 90% á Ítalíu en 
hæst rétt tæplega 100% í Rúmeníu og Búlgaríu. Á Íslandi eru greiddar stundir 
kvenna um 92% af greiddum stundum karla. 

Mynd 12. Greiddar stundir kvenna sem hlutfall af greiddum stundum karla 
árið 2006 

Figure 12. Hours Paid for women as precentage of men‘s Hours Paid 2006 

Íslenskir karlar vinna að jafnaði tæplega 28 yfirvinnustundir á mánuði en Malt-
verjar sem koma næst á eftir vinna að jafnaði 10 stundir. Íslenskar konur vinna að 
jafnaði 14,5 yfirvinnustundir á mánuði en Maltneskar konur vinna tæplega fimm 
yfirvinnustundir á mánuði. 

Mynd 13. Yfirvinnustundir karla og kvenna árið 2006 
Figure 13.  Paid Overtime Hours by sex 2006 

Óleiðréttur launamunur kynjanna 

Eurostat reiknar óleiðréttan launamun kynjanna byggðan á tímakaupi í október 
2006. Inni í tímakaupinu eru reglulegar greiðslur auk yfirvinnulauna en engar 
óreglulegar greiðslur. Aðferð Eurostat skoðar mismun á tímakaupi karla og kvenna 
sem hlutfall af tímakaupi karla eða: 
 

tímakaup karla – tímakaup kvenna 
tímakaup karla 

 
Við mat á óleiðréttum launamun er einungis tekið tillit til heildartímakaups karla 
og kvenna án tillits til lengdar vinnutíma, menntunar, starfs, atvinnugreinar eða 
annarra þátta sem kunna að hafa áhrif á laun. 
 
Í þessari könnun mælist óleiðréttur launamunur kynjanna minnstur í Tyrklandi þar 
sem hann er -2%. Það þýðir að konur eru að jafnaði með 2% hærri laun en karlar í 
Tyrklandi. Þó ber að geta þess að atvinnuþátttaka kvenna í Tyrklandi er ekki nema 
17% samkvæmt vinnumarkaðskönnun Eurostat fyrir árið 2006. Það sama á við um 
Ítalíu og Möltu þar sem óleiðréttur launamunur er 4% og 5%. Í þessum löndum er 
einnig lítil atvinnuþátttaka kvenna, sú minnsta fyrir utan Tyrkland. 
 
Á Íslandi mælist óleiðréttur launamunur kynjanna 21%. Ólíkt Tyrklandi þar sem 
atvinnuþátttaka kvenna er lítil er atvinnuþátttaka kvenna á Íslandi sú hæsta í 
Evrópu eða 78%. Næst kemur Noregur með um 68% atvinnuþátttöku og 16% 
launamun. Í öðrum löndum könnunarinnar er atvinnuþátttaka kvenna um eða undir 
50% og óleiðréttur launamunur á bilinu 7–30%. 

Óleiðréttur launamunur byggir á 
tímakaupi í október 

Óleiðréttur launamunur á bilinu 
-2% til 30% í Evrópu 

Óleiðréttur launamunur 21% á 
Íslandi 

Mynd 14. Óleiðréttur launamunur og atvinnuþátttaka kvenna árið 2006 
Figure 14. Unadjusted Gender Pay Gap and women‘s employment rate 2006 

Skilgreiningar 

Árslaun eru skilgreind sem samtala allra launa. Það eru grunndagvinnulaun, álags-
greiðslur, kostnaðargreiðslur, bónusgreiðslur, vaktaálagsgreiðslur, ákvæðisgreiðsl-
ur, yfirvinnulaun, veikindalaun, eingreiðslur, nefndargreiðslur, akstursgreiðslur, 
hlunnindi, önnur laun og orlofsgreiðslur. 
 
Mánaðarlaun eru skilgreind á svipaðan hátt og regluleg heildarlaun í útgáfum 
Hagstofu Íslands að frátöldu því að kostnaðargreiðslur eru ekki hluti mánaðarlauna. 
Í mánaðarlaunum eru reglulega uppgerðar greiðslur þ.e. grunndagvinnulaun, álags-
greiðslur, bónusgreiðslur, vaktaálagsgreiðslur, yfirvinnulaun, veikindalaun og 
greiðslur vegna fyrirframgreiddrar uppmælingar. 
 
Heildartímakaup er reiknað út frá mánaðarlaunum í október og fjölda greiddra 
stunda í sama mánuði. 
 
Greiddar stundir eru allar greiddar stundir hvort sem er í dagvinnu eða yfirvinnu. 
Í mörgum tilvikum eru greiddar stundir ágætur mælikvarði á vinnustundir 
launamanns. Það er þó ekki algilt þar sem fastlaunasamningar eru víða í gildi og í 
þeim tilvikum er erfitt að meta og mæla vinnustundir. Því geta greiddar stundir 
ýmist van- eða ofmetið unnar stundir. 
 
Starfshlutfall: Könnunin nær hvort tveggja til þeirra sem eru í fullu starfi og þeirra 
sem eru í hlutastarfi. Gögn fyrir hlutastarfsfólk eru vegin upp í fullt starf.  
 
ESB27 er vegið meðaltal þeirra 27 ríkja sem tilheyra Evrópusambandinu. 
 
EURO16 er vegið meðaltal þeirra 16 ríkja sem tilheyra myntbandalagi Evrópu. 
 
PPP – jafnvirðisgildi byggja á verðsamanburði á sömu eða sambærilegri vöru og 
þjónustu milli landa og endurspegla hlutfallslegt verðlag. Þannig lækka laun á 
Íslandi miðað við önnur lönd þegar tekið er tillit til jafnvirðisgilda ef verðlag á 
Íslandi er hærra en í öðrum löndum. Þegar jafnvirðisgildi eru notuð við samanburð 
á launum er tekið mið af hlutfallslegu verðlagi sem endurspeglar hve mikið þarf af 
evru að meðaltali til að kaupa sama magn af vörum og þjónustu í mismunandi 
ríkjum. 
 
Evrur: Notað er meðalgengi ársins 2006 sem var 1 evra = 87,76 ISK. 

English summary 

This report presents results from the Structure of Earnings Survey for the year 
2006. The purpose of the survey is to establish comparable wage statistics for 
the European Union member states, Iceland, Norway and Turkey. The Icelandic 
data covers the economic activities (NACE, rev. 1.1) of Manufacturing (D), Con-
struction (F), Wholesale and retail trade; repair (G), Transport, storage and com-
munication (I), Financial intermediation (J), Public administration and defence; 
compulsory social security (L), Education (M) and Health and social work (N). 
 
The results show that earnings in Iceland calculated in Euro are in general high 
compared with other countries in the survey. However, when price levels are 
taken into account through PPP, purchasing power parities, earnings in Iceland 
are closer to mean earnings in the European Union. 
 
Number of hours paid is high in Iceland in comparison to other countries. In 
addition, proportion of overtime hours to total hours is the highest in Iceland, 
both for men and women. 

